_ A MIRADA NA DEVOCION POPULAR
A N.7§.2DOS OLLOS GRANDES DE LUGO

UNHA PERSPECTIVA MARIOLOXICA

Por MARIO VAZQUEZ CARBALLO

As fifias que seguen, froito e sintese dunha reflexidn que se foi
xestando hai tempo, queren ser expresion de agradecemento d Virxe
dos Oflos Grandes e manifestacion de respecto ds expresions da pie-
dade popular mariana, seguindo as indicacions dos documentcs con-
ciliores e postconciliores, en propostas de purificacion e rencvacién
desas mesmas manifestacions e do culto g Marfa no conrexto do
misterio cristian. Non sé non podemos esquecer as tradiciéns dos ne-
sos devanceiros, sendn que, pola nosa mesma vocacién, estamos
chamados a recuperalas, difundilas e melloraios, co fin de gue nunca
se apaguen as luces da esperanza que mantivercn encendida, secu-
larmente, a fe dos nasos pabos.

A Catedrai de Lugo, centro incuestionable dun culto excepcional e
milenario d Eucaristia, irradiou, de xeito simuitdneo, unha poderosa
forza de devecion mariana que pode documentarse dende os primei-
ros tempos da Reconquista ™.

Neste estudio, centrado nos ollos e na mirada nunha perspectiva
marioldxica, exponse o estado da cuestion sobre os momentos mais
significativos da historia devocional 4 Nosa Sefiora. A continuacion,
faise unha descricion da actual imaxe da Virxe dos Ollos Grandes e
unha breve resefia sobre 0 15 de agosto como prototipo das festas ma-
rianas. Remata o estudo con algunhas hipateses como punto de partida

{1) Cf. F. VAZQUEZ SACQ, Nuestra Senora de los Ojos Grandes. Patrona de Lugo. Notas bis-
toricas, Luge 1973, 110



66 MARIO VAZQUEZ CARBALLO

para unha marioloxia dos ollos ¢ das miradas e con subsidios para a
meditacion ante a imaxe da Virxe dos Oltos Grandes.

Preténdese descubrir, dun xeito sinxelo, as inmensas posibilidades
que encerra a devocion a Virxe dos Ollos Grandes e purificar, fomentar
e alentar camifos novos na imitacién de Maria.

Breve historia devocional; estado da cuestion

A devocion a Nosa Sefiora é moi antiga. Se ben Espaia estd repleta
de ermidas e santuarios marianos, os comezos dalguns destes —se da-
mos creto as tradiciéns sobre imaxes marianas que 0s mMotivaron- re-
montanse 6s primeiros séculos da lgrexa e incluso Os tempos apostoh-
cos. Neste grupo de santuarios marianos, aparcce citado, entre os pri-
meiros de Espafia, o da Virxe dos Ollos Grandes'. Desde os primeiros
anos da Reconquista, a Virxe de Lugo ¢ os incontables favores 6s seus
devotos estd presente nos principais episodios da historia local ™, Ela ¢
quen alenta a obra restauradora do gran Odoario, a gran protectora
dos reis, que imploran a sua proteccion para as suas conquistas; ¢, a
ela, atribdenselle victorias logradas contra os inimigos da relixion e da
patria.

Autores varios coinciden en afirmar a importancia da obra de
Qdoario. Despois das victorias obtidas por Pelaio nos montes de Astu-
rias, liberada a cidade de Lugo polas tropas de Afonso [ e do seu irman
Fruela I, volta 4 Cidade o célebre Odoario™, bispo da mesma, quen,
despois de chorar no desterro a sorte dos seus fieis, atépase cunha ci-
dade inhéspita ¢ inhabitable; Odoario reedifica o templo de Santa Ma-
ria, e nel instala a venerada imaxe, oculta de 716 a 740,

“Puesto que Odoario reedifica el templo, destruido en 716, fecha de la
primera invasion muslimica, dicho templo ¢s anterior al siglo VII, dando
base a la opinicn de los que juzgan ser ese santuario mariano debido a
undg reaccion antipricilianista de los siglos Voo VI y auin a la otra opinicn
testimoniada por Ordoro 1, que bace remontar s antigiiedad a los tiew-
pos del Apdsotol Santiago, quien después de evangelizar el oceidente de
Galicia, siguic el itinerario de la via romana central que pasaba por ‘Lu-
s Amgusti',

{2) Ct. I. VESGA, Santuarios sartanios espaioles, en: D SARTOR, Nuevo Dicetonario de Mario-
fogia, Madrid 1988 (1837-1851). Cf. a referencia & noso santuario na pax. 1837,

{3) N. PEINADO GOMEZ, Lugo sonmmiental y artistico, Luga 1970, 117-132,

{4) CF. F, VAZQUEY SACQ, o, ¢, 26-28. F, Vizquez Saco fala da “divina impaciencia™ deste
Bispo a quen define comao “figura pracer tanto por st sangre como pror sus virtudes v apostoli-
cas enipresas™: hid., 26.

A Santa Muaria de Lugo dejo Odoario en testamento muuchas villas v al-
deas desde las riberas del Mo a las del Ulla, es decir, las villas v aldeas
restauradas por 8177,

Velaqui unha mot breve resefa dos principais episodios historicos:
Afonso 1l o Casto, como proba de gratitude polas victorias do seu
exército, despois de haberse encomendado 4 Nosa Sefora, cedeu a
Santa Maria de Lugo as cidades de Ourense e Braga cos seus territo-
rios. Afonso Il o Magno consagrouse i celestial sefiora e compuxo
unha fermosa pregaria que ainda hoxe repite o pobo lucense. Afonso
VI e a sua filla Dona Urraca din que viron cos seus propios ollos os mi-
lagres que facfa a Nai de Deus na sia basilica de Lugo. Afonso VI, an-
tes de ser unxido en Santiago de Compostela, foi consagrado pola sia
nai Dona Urraca 4 Gran Sefiora. Afonso X, Sancho IV, Afonso XI, Pe-
dro 1, Enrique Il e caseque tédolos reis que nos tempos medievais pasa-
ron por Lugo camifo a Compostela, rezaron devoramente ante a ima-
xe da Virxe dos Ollos Grandes.

De 1714 dara a preciosa capela barroca que diseriou o xenial arqui-
tecto Fernando de Casas Novoa, autor tamén do retablo realizado por
Miguel Romai, que, segundo din os criticos, foi o mellor escultor que
tivo Galicia no sécule XVIII"*. Mais recentemente, os Reis de Espana e
os Duques de Lugo rezaron tamén ante o Santisimo Sacramento, parti-
ciparon na Eucaristia celebrada no altar da Capela da Nosa Senora e
visitaron a capela de san Froildn. {(Disto xa son cu testemufia).

Estas constatacions histéricas que expresan a gran devocion dos reis
a Nosa Sefiora, esconden, sen vacilacions, a gran devocion popular que
latexa ¢ se manifesta nos corazons dos fieis de Lugo, de Galicia e de
moitos de Espana.

Porén, moi pouco se escribiu sobre a orixe e a fundamentacion da
advocacion “Virxe dos Ollos Grandes™™ que Narciso Peinado describe
como “orixinal ¢ feliz”*. Coa contextualizacion que precede, intenta-
mos aqui afondar nesta cuestion e extraer algunhas conclusions partin-
do dunha fundamentacién biblica e teoldoxica dos “ollos coma correla-
tos do corazon™.

{51 M. CAPON FERNANDEZ, Maria v Galicia. Discurso promsciado en la Coronaciion de
Ntra. Sra. De la Barca, Santiago de Compostela 1947, 49,

{6) Cf. ). GUERRA, Nrestra Seiora de los Ojos Grandes, El Progreso, 14 de agosto de 2007, 6.

(7Y Algunhas referencias & “perfeccion v bermasura™ da imaxe na obra citada de N. Peinado, pax,
P19, Non dera de ser suxerente esta via weoldsica para o estudio da devoeion o Muaria na pie-
dade popular, na relixiosidade popular ¢ na liturxia, Sobre estas cuestions, of. o documentado
trahallo de R. Gonziler, Piedud popudar v fitwrgia, Barcelona 2005,

(8] N. PEINADO GOMEZ, 0. ., 125.

A actual imaxe da Virxe dos Ollos Grandes: descricion

Algtns datos historicos son moi cribles: en primeiro lugar, dedicese
a existencia dunha antiga imaxe, da antigiidade do culto a Virxe dos
Ollos Grandes na igrexa de Lugo, que a ten por patroa. A cantiga 77
de Alfonso X ¢ unha testemuna veraz. En segundo lugar: é evidente
que a imaxe actual da Virxe representa, dun xeito moi semellante, a
que o Rei sabio lle cantou no seu dia. Algans historiadores™ constatan
que, para a representacion da actual imaxe, de alabastro policromado,
tivose moi en conta a primitiva. Na imaxe actual, Maria aparece de pé,
con manto e tunica longas; a cabeza cuberta cun velo que deixa entre-
ver unha estirada e fermosa melena ondulada; mentras suxeita ¢ neno
coa man esquerda, ofrécelle a éste, coa dereita, o peito nutricio, branco
¢ despido; o neno viste roupas amplas, leva unha bola na man esquer-
da, vai descalzo ¢ coloca a stia mancifia dereita sobre o peitifio da sia
nai, Esta imaxe ofrece moitas similitudes coa Virxe do Leite do Museo
catedralicio de Ourense. Relacions que datan a imaxe arredor do
13207 ainda que outros autores (ver nota) refirense 6 século XIL

O 15 de agosto: prototipo das primeiras festas marianas

O prototipo das primeiras festas marianas é a solemnidade do 15 de
agosto, o dia da Nai de Deus Maria, tal e como denomina a esta festa o
Leccionario Armenio de Xerusalén {s. V), ainda que, con posteriorida-
de, esta festa centrouse na glorificacion de Maria, ¢ dicir, no seu dies
natalis. A finats do século V, é cando os criticos situan igualmente os re-
latos apdcrifos madis antigos sobre o Trdnsito de Maria, que sulifiando a
idea dunha morte singular da nai do Senor, represéntase arredor da
Asuncion'". O culto a Virxe Maria tivo fondas raices e fantasiosas fron-
des para un desenrolo sucesivo da reflexion na Idade Media. Existia a

(9) Ihid., 118-119,

{10} Ci. R, YZQUIERDOQ PERRIN, Catedral de Lugo, en: V. PASTOR (DIR.), Las catedrales de
Galicia, Leon 2005, 120. Ainda que hai documentos que a fan remontar os tempos apostoli-
cos {Pallares ¢ certas monografias), Narciso Peinado considera que non € anterior ¢ século
XIL. Este mesmo autor considera a imaxe da Virxe unha obra do mestre Mateo: N. PEINA-
DO GOMEZ, a.c., 118, Sc ben € certo que, como mai ben relata o mesmo Narciso Peinado,
o doutor Pallares ¢ un escritor agradecido @ Viexe dos Ollos Grandes, “pres compuso su
obra mspirado en pagar a la Seiora una denda de gratitud, camtando sus glorias y las de esta
fglesia™: 1brd. 125,

(113 Cf. DL SARTOR, Aswncion, en: Nuevo Diccionario de Mariologia, Madrid 1988 {258-289),
Tamén o Dy, Pallares, no capitulo XVII da siia obra se refire a festa da Asuncion: = Celébrase
fa fiesta del dia de la Assiumpcion & sancta Maria de Lugo en reconocimiento de su especial
Patrocinio ™ C Argos Divina, edicion Facsimil, pax. 118, Referencias también en ¢l cap. 1X
de la misma obra.

crenza de que, por exemplo, quen morria o 15 de agosto ia directamen-
te O Paraiso, aproveitando que as portas estaban momentineamente
abertas para recibir 4 Nai de Deus. Por outra banda, cada fiel tifia a siia

Imaxe da Virxe Exterior da capela
Virxe particular, tal e como ocorre ainda en moitas parroquias, onde
dificil discernir os limites entre supersticion e devocion. Porén isto non
peculiar da nosa terra. Fsta bastante extendido por Espafa e Europa. A
este respecto, o escritor Fernando Diaz-Plaja observa que é dificil expli-
carlle a un estranxeiro “por qué la Macarena e¢s mds milagrosa que la
Virgen de los Siete Dolores. Pero si el extranjero proviene del Véneto o
de la Italia meridional capta el asunto al vuelo. Es célebre el episodio
del caballero que, mientras estaba por matar a un rival, lo oy6 suplicar:
‘en nombre de la Virgen del Carmen, no me mates’, a lo que repuso el
caballero: ‘bas tenido suerte por bhaber nombrado precisamente a mi
Virgen. Si invocas a otra, eras hombre muerto ™',

[T D

A pesares desta mezcla entre supersticion, fanatismo e culto verda-
deiro, a historia do culto liturxico da Santa Nai de Deus ten a sda prin-
cipal expresion nas festas marianas e data dos primeiros séculos do
cristianismo. Cada festa refirese a un aspecto da participacion de Ma-
ria no misterio de Cristo, ¢ xuntas conforman un auténtico ciclo corre-
lativo co dos misterios do Senor''". De feito, a festa da Anunciacidn, o
25 de marzo, xunto coa do 2 de febreiro, o 15 de agosto e o 8 de se-

{123 C. MARCHI, Grandes pecadores, grandes catedrales. Una fascinante Edad Media: diablos,
santos, cortesanas, mercaderes v guerreraos en la bistoria de 15 iglesias europeas (T. Original:
Grandi peccatori, grandi cattedrali), Barcelona 1988, 176.

(13) Cf. I. LOPEZ MARTIN, FI culto mariano y la lturgia renovada después del Concilio Vati-
cano . Doctring v vida.en: Marianum 143 (1992) 431-450; ID., La Liturgia en la lglesia,
Madrid 1994, 276-279,

tembro, atépanse xa en Roma no século VII, sendo honradas cunha
procesion polo papa Sergio I (+701).

Estamos, pois, ante unha celebracion de moita antiguidade, de gran
rango litirxico, coherente coa importancia obxectiva que a solemnida-
de ten (xunto coa do 1 de xanciro e o 8 de decembro) e que, no caso
de Lugo, confirma a importancia histérica do culto a Santa Maria.

Senora dos ollos grandes: unha marioloxia
dos ollos e das miradas

Non se sabe exactamente, nin cando nin como, xurdiu a advoca-
cién “dos ollos grandes™ ainda que o Dr. Pallares fai referencias 4
orixe desta advocacion'*. Se ben é certo que a devocion 4 Virxe de
Lugo pasou por distintas advocacions a través dos anos (Nosa Sefio-
ra de Lugo, Santa Maria a Grande ou a Maior, Santa Maria da Vic-
toria, Nosa Sefiora dos Milagros...), segundo Meilan, desde 1584, ¢
cofiecida e venerada pola advocacion dos “Ollos Grandes™. A estes
distintos nomes e advocacions refirese xa o Dr. Pallares en Argos Di-
vina no capitulo doce da sia obra, baixo o titulo: “Varios nombres
que tiene la imagen de Sancta Maria de Lugo™'™, Os nomes, afirma
Pallares, son breves definicions das cousas que cifien € explican a na-
tureza de cada unha, como ensina Santo Tomas e outros. Incluso al-
gins chamaronlle a Nosa Sefiora, segun Pallares, “Virgen de muchos
rnombres”. La razon de los muchos nombres la explica el citado au-
tor, citando, a su vez, a san Bernardino, porgue es tan incomprensi-
ble su grandeza y tan sublime su ser que para “rastrearle” son nece-
sarios muchos nombres. Segun este autor, Nuestra Sefiora de los Ojos
Grandes “es el nombre que mds comunmente se le da”, y asi lo inti-
tuld en la Bula de su Antigua Cofradia, “siendo Comisario general de
la Sancta Cruzada del Sesior Obispo D. luan de Caruajal y, en nues-
tro gallego Idioma Nosa Senora dos Ollos Grandes. De ellos nacio

(14} ). PALLARES Y GAIOSO, Argos Divina Sancta Maria de Lugo de los Qjos grandes, Funda-
cion, v Grandezas de su Iglesia, Sanctos naturales, Religuias, v Venerables Varones de s
Cindad, ¥y Obispado, OQbispos, ¥ Arcobispos que en todos imperios la gonernaron, Lugo
1700, Edicion Facsimil, Luge 1988, Véxase o breve estudio que, con mortivo dos 300 anos
da obra lle dedica D, Amador: Cf. AL Lopez Valcireel, Argos [Divina cumple 300 astos, Pri-
mera bistoria de Lugo, Lucensia, 21 (Vol X), 2000, 355-3358. Gareia Conde califica Argos
Divina de “hermosisima v peligrosa”™ porque o autor escribe coma un namorado do seu
Lugo ¢ Galicia nacal, pero dando créto, en ocasions, a fontes espireas gue sc atopan en letra
impresa naquel tempo. Porén, segun 1Y Amador, a.c., “es la primera historia sistepitica y
racionabnente escrita sobre la cindad de Lugo v sue didicesis, inmejorable en el acervo gue
aporta de datos tomados del archive catedralicio v del samicipal, aunque de éste en menor
cantidad”.

{153 [ PALLARES, Argos Divina, o, ¢., 89-93,



CAPELA E IMAXE DE
N.? . DOS OLLOS GRANDES

— A capela, anterior 4 Catedral lucense, estaba, no mesmo lu-
gar desta. A Catedral é do s. X|I; pero a basilica de Sta. Maria
xa existia no S. VIl

— Primeiro documentos que fala de Sta. Maria de Lugo: Diplo-
ma do rey Bernardo |l de 991.

— Dos séculos XI ¢ X diversos documentos do arquivo cate-
dralicio refiren doazons a Sta. Maria de Lugo.

— Alfonso Il encoméndase a Sta. Maria de Lugo en 813 na loita
contra os musulmans.

—D.* Urraca invoca a Sta. Maria de Lugo e ofrece o seu fillo
que seria Alfonso VII.

— Alfonso V e Bernardo il fan tamén doazons.

— A actual imaxe pode situarse no s. X o XIil. (Rasgo insolito
do bocio; o autor copiaria unha moza do lugar onde abundaba
este mal, que agranda tamén os ollos).

— Alfonso X o Sabio adica a Cantiga 77 a santa Maria de Lugo.
— O titulo de Ollos Grandes € do s. XVI, denominacion popular.

— Primeira mencion da imaxe: 1539, na toma de posesion do
bispo Juan Suarez de Carbajal.

- En 1736 inaugurou a capela actual, obra do arquitecto Fer-
nando de Casas Novoa; o retablo é de Miguel Romay.

— O 15 deo agosto de 1904, ¢ bispo Benito Murua fai a corona-
cion candnica da imaxe por concesion pontificia.

este nombre, por tenerlos en proporcion de la hermosura de su Cuer-
po, con que maior fe explica su altor, segin reglas del arte, fin excel-
so, ni defecto, como dixo (12} S. Antonino de Forencia, vy de sus
grandes Qjos, que valen por muchos, no puede negdrsele por tan
ajustado el titulo de Argos Diuina ™"

Narciso Peinado describe o rostro da imaxe como “apacible, grave
y hermaoso (...) cuyo coloy, en su natural, es blanco y rubio. Tiene los
0jos vivos, alegres y grandes a proporcicn de su simetria, v por admi-
rarse mds esta excelencia y bermosura es Hamada Nuestra Seliora de
los Qjos Grandes™ ™.

Detrds desta fermosa, orixinal e feliz advocacion”™, mais alé do ar-
gumento da fermosura do corpo e da grandeza dos otlos, agéchase
unha marioloxia dos ollos e das miradas, uns substractos teoloxicos
con fundamentacion biblica, froito dun pensamento ben elaborado e
oculto, en ocasions, baixo pregarias e expresions relativas O corazon
humano e a sentimentos fondamente relixiosos ™.

Os ollos son o correlato do corazdén®. Tanto nas relacions entre as
persoas como nas relacions entre os seres humanos ¢ Deus, as actitudes
profundas ¢ intensas do corazdn son as mdis importantes desde a pers-
pectiva biblica. E, dado que o corazon humano se sustrae a todalas mi-
radas porque estd escondido no peito, buscaselle unha correspondencia
exterior que ¢ precisamente a dos ollos. Por iso, non € posible conecer

(l6) fhid., 92.

117) N PEINADO GOMEZ, 0. ¢, 125-126.

(18Y CFThid., 125,

{19} Son moitos os escritores que fixeron alusions a esea devocion, pero sin afondar nas causas da
advocacion, Cerramente, entre os mais agradecidos hai que citar o Dr. Pallares, pois compu-
x0 a sta obra inspirado en pagar 4 Senora unha deuda de gratitude, contando ¢ cantando as
stias glorias e as desta Igrexa, CF L PALLARES Y GAIOSO, Argos Divina Sancta Maria de
fugo de los Ojos gramdes, Frndacion, v Grandezas de su Iglesia, Sanctos naturales, Reli-
queias, v Venerables Varones de su Ciudad, v Obispado, Obispas, v Arcoluspos quee en todos
miperias la gomernaron, Lugo 1700, Edicion Facsimil, Lugo 1988, Véase ¢l breve estudio
que, con monvo de los 300 aftos de la obra le dedica D, Amador: A, Lopez Valaireel, Argos
Diving cunrple 300 aios. Primera bistoria de Lugo, Lucensia, 21 (Vol X, 2000, 335-335,
Garcia Conde califica a Argos Divina de “hermosisima v pefigrosa” porque ¢l autor escribe
como un enamorado de su Lugo v Galicia natal, pero dando crédito en ocasiones a fuentes
espureas que se hallaban en letra impresa en su tiempo. Pero es Ia primera histora sistemati-
ea v racionalmente escrita sobre la ciudad de Lugo v su dideesis, inmejorable en ¢l acervo
que aporta de daros comados del archive catedralicio v del municipal, aunque de éste en me-
nar cantidad, segan D, Amador,

(200 En Le 11, 33-36 Jesds invira a abrir o8 ollos ¢ porense en paralelisme a conciencia ¢ o cora-
2o co “olle interior™. Cando o “ollo esti sano™ pode ser comprendida a mensaxe de Xe-
sis. Porén non sempre ocurre asi: Cf. S, GUIJARRO OPORTO/M. SALVADOR GARCIA
(EINTORES), Contentario o Nucvo Testamento, Madrid, Salamanca, Estella 1999, 224,

os pensamentos ocultos do corazén, senon indirectamente, a través do
que se expresa no rostro, € mais concretamente, nos seus ollos*",

Nun estudo sobre Maria ¢ Galicia, con motivo dun discurso pro-
nunciado o ano 1947 na Coroacién da Nosa Senara da Barca, o entdn
coengo mestrescola e Reitor do Seminario de Santiago, referindose 6
desterro do Bispo Qdoario, 4 reedificacion do templo de Santa Maria ¢
a recuperacion da imaxe da Virxe no templo, afirma: “...aguella ima-
gen cuyos ofos grandes no se apartaron un momento de su pueblo es-
cogido, durante los dias del cautiverio™

Unha sinxela analise das afirmacions anteriores, lévanos a pensar
que o coengo Manuel Capdn refirese 6s ollos da Virxen desde unha
perspectiva coidadosa ¢ liberadora. A Virxe non apartaba, na sia ma-
ternal preocupacion, os seus ollos coidadosos dos fillos queridos. As
miradas... son expresions moi populares que revelan atencion, preocu-
pacion, sentimento de cercania ¢ nobleza para cunha persoa. Mirarse ¢
delxarse mirar, son os primeiros pasos para unha relacion de confian-

. Eles, os ollos, reflicten a vida interior do ser humano. Por esa ra-
zun, na Biblia atrlbuenscllc intencions segredas do corazdn, tales como
o desexo, a esperanza, a humildade, a piedade, pero tamén o orgullo
(cf. Is 2, 11), a ambicion e a envexa (cf. Mt §, 29; 18, 9; 2 Pe 2, 14; 1
Jn 2, 16). Por iso, a mirada nunca € neutral senén que estd en funcion
de diversos factores: o lugar desde onde se mira condiciona, en boa
medida, o que se ve. En segundo lugar, a mirada estd marcada polas
ideas que se tefian acerca da realidade, no caso de Maria enfocada bai-
xo a mirada de Deus. Desde estes parametros, Maria contempla a rea-
lidade con algunhas particularidades concretas: Maria ¢ unha muller
normal do seu pobo, sinxela, humilde que vive en Nazaret, pequeno
pobo de Galilea, rexién menospreciada, onde se falaba un idioma con
un acento caracteristico. Non era unha intelectual pero si unha muller
intelixente que foi capaz de educar a Xesas nun ambiente relixioso
axuddndolle a descubrir os costumes e esperanzas do seu pobo, o seu
xeito de ser, de falar e actuar.

Maria ve a vida cos ollos do Deus de Israel, mira ¢ admira a obra
da creacion, percibe as necesidades dos demais (bodas de Cana) e amo-
sa como o mundo estd cargado dun sentido que debemos descubrir a
través dunha mirada de profundidade as cousas e as persoas. Ela perci-
be coma ninguén a afliccién do seu pobo (Magnificat), cofiece 0s seus
sofrimentos e pidelle a Deus que o libere da opresion. A experiencia de

(21) Cf. FRIVAS REBAQUE, Li experiencia espivitual de Jesiis. Materiales para reflexionar per-
somalniente ¥ en grupo, Madrid 2005, 34,
122) M. CAPON FERNANDEZ, 0. ¢., 49, A negria ¢ miia.

“ver no fondo das cousas” é esencial para comprender a mirada de
Deus. A mirada de Maria fixase na vida dos mdis necesitados, dos po-
bres, por iso lle canta “Gs humildes” e pequeninios.

A cultura galega non é allea 4 intelixencia das miradas. Entender
cos ollos ¢ un atributo da delicada sutileza do amor. Falar cos ollos ¢é
unha expresién popular galega fondamente significativa. Os ollos, na
nosa cultura peculiar, ¢ noutras culturas, son algo mais que os 6rganos
da vista. ;Quen non recofiece que os ollos dunha muller alcanzan a sta
expresion suprema nunha mirada de tenrura? Os Ollos de Santa Maria
de Lugo son tan grandes, fermosos, fondos ¢ limpos que desexaria un
banarse neles, di un poeta galego referindose a Nosa Sefiora. En senti-
do fig,urqdo o “ollo™ refiresc tamén 4 atencion e 6 coidado que se¢ pon
en algo, a aptitude que alguén ten para apreciar con facilidade as cir-
cunstancias que concorren mlgun caso (ter bo ollo; ollo clinico) . Sen
dubida os ollos da Nosa Senora son “ollos regalados™, grandes ¢ moi
abertos a quen os fillos lle “entran por eses ollos garimosos™ con infi-
nita misericordia materna, sempre atenta as necesidades dos seus fillos,
“que por tantos siglos ha defendido su cindad, favoreciendo a su Igle-
sia vy socorriendo las necesidades espirituales y corporales de sus veci-
nos y moradores con multitud de prodigios acreditados documental-
miente T

Os Ollos da Virxe de Lugo parécense, coa sua mirada atrainte, a un
imin. A esta “mirada atrainte e doce” da Nosa Senora dos Ollos Gran-
des refirese, tamén, Juan Jos¢ Cebridn con estas senlleiras palabras®*:

“Nunca estd sola en su sitio la Madre de Dios. La poesia, los hinotos y
canciones lenan los archivos capitulares. Es notorio para los lucenses que
fa Virgen de los Ojos grandes extiende su mirada sobre los ficles y nunca
les abandona en sus peticiones de anxilio v socorro. Desde sientpre ba sidu,
y atin hoy, la verdadera Madre de Lugo ™"

(23} N. PEINADO GON’!F..Z, oo, 127,

124) “In una esplondida capilla sitvada en el testero del templo catedralicio de la bimilenaria ciir-
dad, se venerg urd imagen de la Vivgen, tallada en piedra, dando de mamar al Niro. Tiene la
garganta abultada v los ojos grandes, semiejantes a las estatuas bierdticas del alto medicvo,
pero con wna niirada dulce v atrayente™: ). ). CEBRIAN FRANCQ, Santuarios Marianos de
Galicia (Vol. 11 de ta serie Marra en los pureblos de Espadia) Madrid 1989, 136,

(25y Ihid., 159,

“Extiende su mirada sobre los fieles”: Certamente, ¢ imposible enume-
rar tantas Homilias dos Bispos de Lugo que rematan facendo referencias 4
Parrona de Lugo e, especialmente, ds scus ollos e @ stia “mirada garimosa™
sobre os fieis de Lugo. Confréntense, a cste respecto, as homilias de Fr.
Xosé Gomez.

Hai unha teoloxia dos ollos ¢ da mirada. Unha teoloxia que se con-
creta, dun xeito moi especial, nunha marioloxia e, sobre todo, na ico-
nografia sobre a Virxe Maria. “Se alguén che pregunta pola tia fe, Ié-
vao d Igrexa e amosalle os iconos”: estas palabras de San Xoan Crisos-
tomo axadannos a situa-la iconografia nun dos contextos fundamen-
tais: na mistagoxia e na catequese; ¢ dicir, nos contextos de introducir
e ensinar, a quen as contempla, nos misterios de Maria. Na Idade Me-
dia designabase a iconografia como a “Biblia dos pobres™ porque axu-
daba a comprender ¢ vivir mellor 0s misterios nun tempo no que pou-
cos tifan acceso a palabra lida e escoitada. Na iconografia “Deus fala
coa linguaxe dos pobres™™.

Qs pobres, predilectos de Deus, son tamén o centro das miradas de
Maria. Maria forma parte do pobo fiel de Israel, dos chamados e con-
siderados “pobres de Yahveh”. Hai, pois, unha Maria da historia“",
aquela xove xudea, esposa de Xosé, Nat de Xests de Nazaret, a quen a
comunidade cristid confesa coma Nai de Deus feito home. Por iso con-
vén distinguir, ainda que non separar, a persoa de Maria da mariolo-
xia. O mesmo significado do nome Maria revélanos unha gran verdade
teoldxica, que Maria, a pobre de Yahveh, foi amada de Deus por ser
excelsa, sublime™®.

“La imaginacion poética de aquella mujer, que sabia mirar con ojos de
asombro y de curiosidad, era la cualidad que la ayudi a desvelar las reali-
dades poco visibles en la prosa de la vida™ ™"

Somente ¢ capaz de admirarse quen aprendeu a mirar. Mira quen
vai pola vida captando todo aquelo que pode chegar a sorprender a cu-
riosidade humana. A admiracién cultivase cando se aprende a discernir
o que é realmente fermoso, sorprendente, creativo. “;Como serd iso,

(26} . ANGE, El abrazo de fuego: el icono de la Trinidad de Rubler, Paris 1981, 45.

{271 O Novo Testamento, os apocritos, toda a tradicion cristia estan d’acordo na testemuna de
que a xoven xudea Maria foi a nai de Deus: Cf, 1, PACOMIO, V. MANCUSO (DIRS.), Dic-
cionario Teologico Fnciclopédico, Estella (Navarra) 1995, 598.

(28) Considéranse como mais plausibles dias indicacions: a que fai deriva-lo nome de Maria
compostar exipao-hehreo Myr-yalyam,amada de Yahvebh: e a que o fai derivar do ugaritico
mirvar, que significa altura, ¢ dicir, excelsa, sublime. As duas etimoloxias son posibles ¢ as
duas indican perfectamente o que a fe ve na Nai de Xesis: CE [hid.

29y A. GALINDOQ GARCIA, Felicitacion v ternura en la mirada de Maria, en: [. L. ORTEGA
(Ed.), Bienaventurada! Alabanzas y parabienes de la BAC a la Virgen Maria en el umbiral
del tercer mifenio, Madrid 2001, 117.

pois non conezo varon? ”: Velaqul a raiz da tenrura e da capacidade de
admiracién do ser humano.

Ante a contemplacion da imaxe da Nosa Sefiora dos Olios Grandes é
posible purificar ¢ limpiar a mirada. Hoxe, cando nos situamos ante a mi-
rada de Deus ¢ de Maria é fundamental, para poder entender a natureza
das cousas sagradas, deixar en desamparo as adherencias dunha socieda-
de consumista que nos ofrece sofisticadas formas de civilizacidén que escu-
recen as cargas poéticas do Evanxeco, ocultan as utopias e complican as
cousas sinxelas desnaturalizando o mais puro ¢ enxebre da existencia hu-
mana. Tal vez, por is0, as miradas de moitos, na modernidade, térnanse
tristeiras, saturadas de obxectos para consumir, absortas no inmediato,
sin capacidade para admirarse ante unha paisaxe conmovedora e para
buscar a interioridade que se atopa nas actitudes contemplativas,

“Ver”, na Biblia, ten unha inmensa gama de significados: desde a
mirada distraida ata o propio nome de “vidente™ con referencia s an-
tigos profetas {cf. 1 Sam 9, 9), o “ollo do espirito™ (jlampada do cor-
po!) que considera e toma conciencia dunha situacion determinada, ou
incluso, o célebre “ver para crer™ do evanxelista Xoan. Por iso, o ollo
¢ considerado na cultura biblica, ¢ na actual, coma un dos bens mais
preciosos, que debe gardarse con agarimo e coidado.

Tamén no mundo semitico existe 0 medo & “ollo malo™ ou 6 “mal de
ollo” (meigallo), medo da mirada cobizosa ¢ envidiosa, porque pode
producir enfermidades ou causar maleficio. De ahi a razon dos amuletos
para defenderse. O home mesquino é detestable, aparta o rostro e des-
precia ds demais™ {51 14, 8). O amo da vina botalles en cara os traballa-
dores que sc queixan por ter recibido igual ca os demais: “: O é gue tes
envexd (literalmente: mal de ollo) porque son boz” (Mt 20, 15). A carta
0s Efesios ofrécenos esta suxcrente expresion: “Que o Deus e Pai do
noso Sesar Xesis Cristo ilimine 0s ollos do voso covazon”™ (Ef 1, 18),
que abra o voso corazon a saa luz (cf. Sal 13,4y 19, 9).

Resumindo, a mirada de Maria reflexa de maneira privilexiada a
mirada de Deus, pois fixase nas persoas concretas, pero cunha particu-
lar atencién 6s mdis necesitados, Por iso é capaz de ter un coidado pe-
culiar por cada ser humano, considerandoo algo anico ¢ irrepetible. E
unha mirada capaz de prestar arencion as necesidades de grupos nume-
rosos, entre as multitudes, preocupada ben por atopar 6 seu Fillo, ben

[R1IN

por resolver as necesidades duns notvos ™.

(303 CtFo RIVAS REBAQUE, o.c, 81-90, O uvstudio de Fernando Rivas non se refiere a Virxe

Maria, pero foime moi il ¢ suxerente para as afirmacions aqui verguidas.

Subsidios para unha meditacion ante a imaxe

da Virxe dos Ollos Grandes

Sen entrar en mais andlises biblicas, aplicando algo do devandito
coa fin de contribuir a purificacion da nosa espiritualidade maria-
na, podemos afirmar o seguinte: Na Biblia ter os ollos grandes ¢
ben abertos significa comprender algunha cousa ¢ reconecer a al-
guén persoalmente. Fronte o Deus do deismo, indiferente coa saa
mirada, lonxano e incapaz de reconccer persoalmente 6 ser huma-
no, o Deus cristidan, acollido no colo da sia Nai coma revelacion
encarnada que procede do Pai, amodsase solidario, cercano e capaz
de chamar ¢ recofiecer 6 ser humano polo seu nome. E isto, desde o
colo da nat.

Pero ainda mdis, os oflos grandes, que miran con agarimo, son libe-
radores ¢ misericordiosos™ que devolven a vista da fe ¢ liberan das te-
bras da eternidade. Os ollos grandes da Nosa Sefora recordan os ollos
dos pobres de Yahvéh do Antiguo Testamento, que souberon descubrir
a presenza do Mesias ou entender de fe, a pesares dos sufrimentos da
existencia, coma o santo Xob, cando, 6 fin se lle abriron os ollos e foi
capaz de recupera-la confianza no Deus que aparentaba escondido ¢
insolidario ante as sias calamidades,

No salmo 123 compadrase a relacion con Deus coa que tefien os cria-
dos cos seus donos: “A Ti alzo os meus ollos, a Ti que moras no ceo.
Coma os ollos do servo no seu serior, (...) asi estdn os nosos ollos en ti,
Senor, noso Deus, en tanto El non se apiade de nés”. A Biblia non ten
reparos en falar dos “ollos de Deus”, porque Deus ve co seu corazon, ¢
cando “pon os seus ollos™ sobre alguén, non soamente o mira no senti-
do vulgar da palabra, sendn que se preocupa del ¢ se dispon a salvalo.

A mirada da Virxe dos Ollos Grandes non é mirada pequena. E mi-
rada de Nai misericordiosa (“Vuelve a nosotros esos tus ojos miseri-

{313 Sobre os numerosos santuarios dedicados a Maria coma Nai da misericordia; sobre as distin-
tas tacetas complementarias da acolthda maternas ¢ sobre a concepeién dos santuarios maria-
nos como “a Casa da Nai”, etapas de parada e de repouso no longo camino que leva a Cris-
to onde se toma contacto coas grandes riquezas que o Sefior donou A sia lgrexa, en particu-
lar os sacramentos, a graza, a miscricordia, a caridade cos irmins que sofren ¢ os enfer-
mos..., sobre isto, Cf. ], PABLO 11, Afeccion durante ol rezo del Angelus (21 Jde junio de
1987 ) o tamén: Insegnamenti X/2 (1987) 2295; sobre los santuarios marianes como memo-
ria de la acogida materna de Marias J. ESQUERDA BIFET, Los Santuarios Marianos, mienio-
rig y signo de la presencia v acogida materna de Maria, en: Institute Mariologico Nuestrd
Sestora de Covadongy, Cuadernos de estudios, Los Cabos (Asturias) 2006, [43-169.

{32) Para profundizar nestas cuestions, Cf. M. VAZQUEZ CARBALLOY, La solidaridad de Dios
anie el sufrimiento hurano, Salamanca 1999,

cordiosos”) como se canta na Salve Regina, pregaria do bispo compos-
telano san Pedro de Mezonzo, vinculado a Santa Maria de Lugo “por
una simpdtica tradicion o poética leyenda, segun la cual el insigne va-
ron que con el aroma de sus virtudes santifico la ciudad de Santiago v
los cenobios de Mezonzo, Antealtares y Sobrado, compuso su dulcisi-
ma plegaria ante la imagen de los Ojos Grandes™ "

Mirada omniabarcante, fonda. Sen dibida, o Fillo desta Nai Santa,
mirando e contemplando os Ollos Grandes da sia nai, tal e como o ve-
mos na imaxe da nosa Virxe, tivo que aprender da contemplacion des-
te mirada amorosa, de ollos que “amorizan™ ¢ “intelixen”. O cora-
zon intus legit, é capaz de ler no fondo da alma, mais alé do limiar do
inmediato; e isto € a intelixencia (fntus legere). Por iso, na lifia de Pas-
cal, unha intuicion popular, tan sinxela coma fonda, afirma: “Qs gran-
des pensamentos venen do corazon”. Neste senso compre recuperar
unha teoloxia da tenrura e do agarimo’™, como actitudes do coidado ¢
da proteccion cara 6s demais.

As imaxes evanxélicas da tenrura son froito dunha mirada. O bo sa-
maritano, antes de ter compaixon do home tirado no camifo, mirouno,
O Pai do Fillo Praodigo, antes de conmaoverse, viu 6 fillo que voltaba, e
despois conmovido, corren, botdusclle 6 pescozo e bicouno efusivamente.

Compre, pois, recuperar a mirada tenra. A Virxe dos Ollos Grandes
coa tradicional devocion popular dos catélicos de Lugo, é unha exce-
lente mediacion para elo. Moitos conflictos relixtosos cristalizaron
arredor dos simbolos do Deus terrible ou da Nai lonxana e apartada
do pobo. A mirada da Nosa Sefiora non é a mirada que xulga implaca-
ble as inevitables imperfecciéns humanas, Nietzsche, en La Gaya Cien-
cia, refirese a mirada “indecente” de Deus, do Deus que miraba a igno-
rancia e fealdade escondidas nos humanos, Tamén en Sartre, atopase,
desenrolado, o terror 4 mirada divina. Na saa autobiografia literaria,
Las palabras, ten unha impresionante descricion da mirada indiscreta
de Deus. Indignado, furioso, acabou maldicindo a tan terrible ser para
que nunca mais volvera miralo™. QO noso Deus non € asi. Os Ollos

133} F. VAZQUEZ SACO, o. ¢, 106, Certamente a pregaria “dos ollos misericordiosos™ adquire
forza, vida ¢ patetismo ante @ nosa imaxe, Scgun Vazguer Saco no ¢ dificil, nin violenta, a
evocacion de san Pedro de Mezonzo, pois ¢l estivo na nosa Diocese de xeito que, segin este
prestixioso autor, “os ojos de Pedro de Meconzo pudieron Horar ante los de Ta Virgen de
Fugo™: CL 1hid., 107,

{34) Fermaoso neoloxismo do Padre Teilhard de Chardin, Cf. P TEILHARD DE CHARDIN, Ef
fercmena bunwano, Madrid 1963,

(35) CH C. ROCCHETTA, Teologia de L ternura. Un “evangelio” por descubrr, Salamanca
2001,

{36) Sobre este tema ¢ outras curiosidades significativas, CF. L. GONZALEZ —CARVAJAL SAN-
TAB:\RB.—\RA, Dios en nuestros nticdos, Sal Terrac 93 (2005) 29-38.

Grandes da Nosa Sefiora tampouco, porque o Fillo, precisamente o Fi-
llo, estase a mirar neles aprendendo a pedagoxm da tenrura ¢ da mise-
ricordia que latexan nos ollos “amorizosos” da sia nai.

Certamente, a Nai de Deus, e Nai nosa, non tefien nada que ver,
ainda que alguns o pensen, co Deus e a Nai de Nietzsche nin de Sartre.
A Nosa Nai € a Sefiora ante a que 0s ricos e pobres atoparon fascina-
cion e misericordia; € a Sefiora ante a que 0s asasifnos se converten en
santos, os borrachos en misticos, os tolos e idiotas en conecedores de
[Yeus e amantes da vida; os miserables en seres escollidos con dereito a
ser amados por Deus e as prostitutas en mulleres preferidas de Deus
que atopan en Maria o berce onde sentirse acollidas ¢ salvadas.

Son eles, somos nods, xentes temerosas de Deus, polo fondo respecto
que o Creador produce na creatura, pero nunca escravas do medo nin so-
metidas a4 vontade duns tiranos. A mirada de Maria refrexa hoxe, para
nos, aquela mesma invitacion do anxo de Deus no momento da Anuncia-
cion: “Non teftas medo, Maria, porque atopaches graza diante de Deus”.

Teoloxia da Mediacion Salvifica de Maria

Esta mirada da Nosa Sefiora é mirada fondamente estética™ que
fascina pola sua grandeza e fulgor. E mirada de beleza salvifica'™*. Ela,
coma criatura primeira de Deus, é a Nai onde mdis e mellor se nos fai
presente o amor divino, a mais semellante e proxima a Deus, a Argos
Divina, a mediacién mais perfecta. Por iso, compre recuperar unha
nova marioloxia, completada e fecundada desde a perspectiva do
pulchrum. O tedlogo suizo H. U. von Balthasar, non dubida en afirmar
que, quen despreza a beleza xa non é capaz de rezar e pronto non sera,
nin tan sequera, capaz de amar'™. De Fiores realizou, hai tempo, un cs-
tudo riguroso sobre Maria nell’ estetica teologica e nella teodrammati-

{37) Sobre a importancia da Via esthetica na reoloxia actual, of. G. TEJERINA ARIAS, Via esthe-
tica. El acceso a Dios a través de la belleza del mundo, Salamanca 2007.

138) C. M. MARTIN, La belleza que salva. Catequesis cuaresmal, Valencia 2001, Nas dltimas
décadas, na teoloxia en na vida cristid en xeral, medrou a atencién ao bello. Quizaves non
estcamos ante unha primacia equiparable aque no pasado detentaron as categorias de verda-
de ¢ ben, porén na actualidade medron o interés pola experiencia contemplativa, o maior
coidado dos elementos formales da liturxia, o aumento de publicacidns sobre a dimensién cs-
ténca do misterto cristid e a presencia desta perspectiva no maxisterio da Igrexa: Ve, |- PA-
BLO U, Carta a los artistas, Vaticano 1999, En otros documentos como la exhortacion Vita
Consecrata de Juan Pablo 11, de 1995, la senstbilidad y la perspectiva estética juegan un pa-
pel muy destacade v apreciable.

{39) Cf. H. U. von BALTHASAR, Glaria, Una estética teoligica, vol. I: La percepeion de la for-
ma, Madrid 1985, 23, F tamén: F. CONTRERAS MOLINA, Maria, belleza de Dios y madre
nuestra. Comentario literario-teologico a fos mds hermosos poemas marianos del siglo XX,
Estella {Navarra) 2004,

ca di von Balthasar presentando a Maria como o esplendor da Igrexa ¢
no contexto da teodramadtica, coma persoa teoloxica do teodrama™”.

Maria aparece situada, despois do Concilio Vaticano II, no punto
de partida e no centro mesmo do misterio de salvacion. A evolucién
postconciliar da marioloxia estivo marcada por dous importantes do-
cumentos maxisteriais: a exhortacion apostolica Marialis culrus, de Pa-
blo VI, de gran actualidade, que ainda hoxe compre rememorar ¢ re-
ler* e a enciclica Redemptoris Mater que se presenta coma unha nova
meditacién de toda a mensaxe do capitulo VIII da L.G en clave teolaxi-
co-espiritual, cunha forte impregnacion biblica. A novidade con res-
pecto 0 Concilio radica na forte insistencia na dimensién historica de
Maria. £ dicir, que non s6 se comprende a Maria no camifio da sda fe,
senon que se lle percibe presente, de xcito moi activo e exemplar no ca-
mifio histérico da Igrexa.

Velaqui dous significativos documentos postconciliares para recupe-
rar o auténtico culto e a verdadeira devocion 4 Nosa Senora. Docu-
mentos para rezar ¢ meditar. Documentos para reler contemplando a
mirada da Nosa Sefiora. Mirada que se torna chea de paixon no noso
camifar mondtono para descubrir portas, ventds, xardins e bosques
onde bule a actividade dos verdadeiros fillos de Maria, daqueles que
nacen e viven; daqueles que morreron pero que algunha vez formaron
parte do que hoxe somos: imaxes para o recordo, lembranzas do pasa-
do, saudades, ... bulir dec outros ollos, lonxe no tempo, pero sempre
presentes baixo a mirada amiga, a mirada salvadora da Nosa Sefiora.

Resumindo, A Nosa Sefora dos Ollos Grandes, muller icono do
misterio™, é recofiecida polo seu pobo, dentro dun circulo luminoso,
coma mediadora (poderosa) e misericordiosa (clemente). Pero ensan-
chando as perspectivas, partindo das andlises feitas sobre a Nosa Sefio-
ra, podemos afirmar que Maria ¢ vista coma presencia viva e maternal
que intervén como mediadora singular ¢ universal; capaz de compartir
os sofrimentos humanos (cura 6s encolleitos); por ser Nai, camifio pri-

{40) STEFANO DE FIORES, Maria nella tealogia contemaporanea, Roma 1987, 351-370.

{41} Proclamousc o dia 2 ¢ fehreira de 1974, Xa antes Paulo VI intervira no rema mariano coa
Exhortacion apostolica Sigriem Magiss do 13 de maio de 1967, que se considera coma un
comentario pastoral a LG, cunha acentuacion especial dos aspectos de Maria Nai da [grexa ¢
maodelo de tddalas virrudes.

(42 Maria, la mujer icono del misterio, ¢ o titule dunha moi documentada obra de Bruno Forre
mpresa en Salamanca 1993, Mot suxerente o capitulo [T desta obra na que nos presenta a
Maria en tres apartados: coma Virse, Nai ¢ Fsposa {161-279).

vilexiado de comufndn e modelo de existencia cristid, proxecto do que
todos seremos algun dia e ideal do que nos gustaria ser".

Canto de despedida

Debemos dar por boa a intuiciéon dos artistas que representaron
sempre a Maria, e dun xeito moi especial 4 Nosa Senora dos Ollos
Grandes na sta capela, asunta 4 gloria e rodeada de anxos ¢ santos.
Ela ¢ a Nosa Sefiora da esperanza que nos amosa a posibilidade de dis-
frutar nos, tamén, desa benaventuranza. Cun canto de despedida, re-
matamos:

Sefiora, “da que Deus mamou leite do seu peito non é maravilla de
sanar contreito” (De la que Dios con su leche ha nutrido no es maravi-
lla que sane a un tullido), a mais divina canto mais humana (Manuel
Machado), a ti levantamos hoxe a nosa pregaria agradecida facéndo-
nos eco de poéticos versos que a ti cantaron, cheos de fe, devotos con-
tritos e santos benditos.

Ti es, Maria, Seniora dos Ollos Grandes, fonte, cunca, pozo de vida
e de bdgoas sanadoras.

Ti es, Sefiora, comezo ¢ fin da auga redentora, segredo revetado, es-
pello que brila e reflecte no meu cansado rostro melancolico. Cami-
fiando lento, sen volta para o olvido, busco en ti 0 tempo inmemorial,
a Unica memoria verdadeira, onde quedo deslumbrado, diante de tan-
ta gradeza e fermosura.

E ti ollicheme a min caladamente. ;Pola tia limpa ollada vou ferido
coa poderosa tuz do transcendente!

E cando, ¢ fin, cheguen os tempos derradeiros de pechar os ollos,
déixame rezarche co ultimo verso daquel famoso poema cantado, con
fe fonda, polo poeta de Mondofiedo: “E a Nosa Seriora a derradeira
ollada™.

{(43) Cf, STEFANO DFE FIORES, Maria nella teologia contemporanea, Roma 1987, 345,
(44) A. CUNQUEIRQ, Obra en galego completa, Vigo 1980, 1, 111. Do poema “recomendacion
da alma e do corpa™.



